
Annotatsiya: Ushbu maqolada savdo korxonalarida buxgalteriya hisobini tashkil etish hamda hisob siyosatini shakllan-
tirish, savdo korxonalarining moliyaviy hisobotlarini xalqaro standartlar asosida yuritish, shuningdek, yurtimizda faoliyat 
yuritayotgan savdo korxonalarining buxgalteriya hisobini yanada yaxshilash bo‘yicha fikrlar va amaliy takliflar yoritilgan. 

Kalit soʻzlar: aksiyadorlik jamiyatlari, savdo korxonalari, buxgalteriya hisobi, moliyaviy hisobotning xalqaro standartlari 
(MHXS), hisob siyosati, investorlar, axborot, iqtisodiy naflar.

Abstract: In this article, ideas and practical suggestions on the organization of accounting in trade enterprises and the 
formation of accounting policy, financial reporting of trade enterprises based on international standards, as well as further 
improvement of the accounting of trade enterprises operating in our country are covered.

Key words: Joint stock companies, trade enterprises, accounting, international standards of financial reporting (IFRS), 
account policy, investors, information, economic benefits.

Аннотация: В данной статье изложены идеи и практические предложения по организации бухгалтерского учета 
в торговых предприятиях и формированию учетной политики, финансовой отчетности торговых предприятий на 
основе международных стандартов, а также дальнейшему совершенствованию бухгалтерского учета торговых 
предприятий, действующих в нашей стране.

Ключевые слова: Акционерные общества, торговые предприятия, бухгалтерский учет, международные стандарты 
финансовой отчетности (МСФО), учетная политика, инвесторы, информация, экономические выгоды.

K I R I S H
Mamlakatimiz iqtisodiyotiga xorijiy investitsiyalarni to‘g‘ridan to‘g‘ri jalb etilishi, erkin iqtisodiy zonalarning 

tashkil etilishi va faoliyat yuritishi buxgalteriya hisobini moliyaviy hisobotning xalqaro standartlari asosida tashkil 
qilishni zarurat qilib qo‘ymoqda.

Investorlar va boshqa moliyaviy axborotdan foydalanuvchilar o‘zlarini qiziqtirgan tashkilot haqidagi ma’lu-
motdan manfaatdor bo‘ladi. Bu manfaat esa ularning iqtisodiy, investitsion va huquqiy qaror chiqarishlari zaru-
ratidan kelib chiqadi. 

Yurtimizda ham hozirda turli xil xorijiy korxonalar, ko‘plab tashkilotlar va tijorat banklari, aksionerlik jami-
yatlari hamda yirik savdo korxonalari buxgalteriya hisobi hamda hisobotini tashkil etish va yuritishda moli-
yaviy hisobotning xalqaro standartlaridan (MHXS)  foydalanib kelmoqda. Bu borada O‘zbekiston Respublikasi 
Prezidentining 2020-yil 24-fevraldagi “Moliyaviy hisobotning xalqaro standartlariga o‘tish bo‘yicha qo‘shimcha 
chora-tadbirlar to‘g‘risida”gi PQ-4611-son1 qarori asos bo‘lib xizmat qilmoqda [1.1].

1 https://lex.uz/docs/-4746047

M A V Z U G A  O I D  A D A B I Y O T L A R  S H A R H I
Bugungi kunga kelib mamlakatimizda savdo korxonalari soni kundan kunga ko‘payib va kengayib bor-

moqda, o‘z navbatida, ularning elektron tijorat, onlayn savdo va shunga o‘xshash boshqa turlari juda tezlikda 
rivojlanmoqda. Savdo korxonalarining kengayishi va rivojlanishida, albatta, buxgalteriya hisobini to‘g‘ri tashkil 
etish hamda hisob siyosatini shakllantirish muhim ahamiyat kasb etadi. Xususan, yirik soliq to‘lovchi korxo-
nalar o‘z hisobotlarini moliyaviy hisobotning xalqaro standartlaridan (MHXS) foydalanmoqda. Bu, o‘z navbatida, 
savdo korxonalarini jahonga chiqishi va yanada rivojlanishi uchun asosiy sabablardan biri hisoblanadi. Savdo 
korxonalarining xalqaro standartlar asosida tuzilgan moliyaviy hisobotlarini xorijiy investorlar tomonidan tani-
shish imkoniyatiga ega bo‘lishi va ular korxonalarga o‘zining sarmoyasini kiritish bo‘yicha yengilliklar tug‘diradi.

Hisob siyosati – buxgalteriya hisobi va soliq hisobini yuritish va ular asosida moliyaviy hisobotlarni tuzish 
usullari, tamoyillari, qoidalari va tartiblari majmuidir [2.1].

“Hisob siyosatlari, hisoblab chiqilgan baholardagi o‘zgarishlar va xatolar” nomli 8-son BHXSda esa hisob 
siyosatiga quyidagicha tarif berilgan. Hisob siyosati – bu tadbirkorlik subyekti tomonidan moliyaviy hisobotlarni 
tayyorlashda va taqdim etishda qo‘llaniladigan muayyan tamoyillar, usullar, odatlar, qoidalar va amaliyotlardir 
[3.1].

Ba’zi bir manbalarda esa hozirgi vaqtda xo‘jalik yurituvchi subyektlar ikki xil hisob siyosatiga ega bo‘lishi 
kerak deb biladi:

1. Buxgalteriya hisobi maqsadlari uchun hisob siyosati – buxgalteriya hisobining yuritish usullari yig‘indisi;                                                                    
2. Soliq maqsadlari uchun hisob siyosati – soliq to‘lovchining qabul qilingan soliq hisobi tizimini tasdiqlovchi 

ichki hujjatidir [4.1]. 
Buxgalteriya hisobi ma’lum bir xo‘jalik yurituvchi subyekt to‘g‘risida moliyaviy ma’lumotlarni aniqlash, qayta 

ishlash va moliyaviy hisobot shaklida faoliyat yurituvchi subyektning moliyaviy holatiga qiziquvchi foydalanuv-
chilarga ma’lumotni yetkazib berishni amalga oshiradigan axborot tizimidir. Buxgalteriyaning maqsadi – turli 
foydalanuvchilarni ma’lumotga bo‘lgan ehtiyojini, ushbu ma’lumotni olish uchun eng kam sarf-xarajatlar bilan 
qondirishdir. O‘z-o‘zidan ma’lumki, qarorlarni qabul qilish uchun axborot tizimdan foydalanish natijasida olinishi 
mumkin bo‘lgan iqtisodiy naflar ushbu tizimga ketgan xarajatlardan ustun bo‘lishi lozim. 

Demak, moliyaviy hisobotning xalqaro standartlari predmeti bo‘lib, xalqaro standartlar asosida pul ifo-
dasida aks ettiriladigan xo‘jalik mablag‘lari, shu mablag‘lar manbalari, ularning xo‘jalik faoliyati va moliyaviy 
natijalari bo‘lib hisoblanadi. 

Xo‘jalik yurituvchi subyektlarda moddiy va nomoddiy aktivlar, majburiyatlar, kapital, daromad va xarajatlar, 
foyda va zararlar hamda ularning harakati bilan bog‘liq bo‘lgan xo‘jalik moliyaviy hisobotning xalqaro standart-
larining obyektlari hisoblanadi [5.1].

T A D Q I Q O T  M E T A D O L O G I YA S I
Ushbu maqolaning metodologik asosini O‘zbekiston Respublikasining qonunlari, Prezidentimizning qaror 

va farmonlari, asarlari va ma’ruzalari, Vazirlar Mahkamasining qarorlari, buxgalteriya hisobiga oid milliy va 
xalqaro standartlar, nizomlar, yo‘riqnomalar, xorijda va respublikamizda chop qilingan ilmiy ishlar, darsliklar 
va qo‘llanmalar, ilmiy maqolalar, internet tarmog‘i materiallari hamda izlanishlar olib borilgan korxonalarning 
amaliy materiallari tashkil etadi.

T A H L I L  V A  N A T I J A L A R
Moliyaviy hisobotning xalqaro standartlari butunjahonda moliyaviy hisobot standartlarining yaqinlashishida, 

kelishuvida va yanada yaxshilanishida muhim rol o‘ynaydi.
Korxonalarning hisobotlarini korxona haqidagi axborot desak ham bo‘ladi. Bu axborotdan foydalanuvchilar 

ushbu axborotlardan foydalanib qarorlar chiqaradilar.
Hisobot ma’lumotlarini o‘rganish korxonada mavjud bo‘lgan ichki rezervlarni aniqlash va ularni ishga solish 

imkoniyatini ham beradi.
Hisobot ko‘rsatkichlari kelgusi yillar rejalarini tuzish uchun asos bo‘lib xizmat qiladi, chunki kelajak rejalarini 

tuzish uchun mavjud imkoniyatlarni bilish muhim ahamiyatga egadir, bunday ma’lumotlar hisobotda mavjud 
bo‘lib, u yana joriy hisobotlarning tashkil qilinishiga ham o‘z ijobiy ta’sirini ko‘rsatadi [6.1 ]. 

Korxonaning hisobotlari o‘z vaqtida, aniq, ishonarli bo‘lish bilan birgalikda sifatli va sodda bo‘lishi ham 
muhim sanaladi.

Hisob va hisobot ma’lumotlarini haqiqiysi bilan to‘g‘ri kelishini inventarizatsiya yo‘li bilan tekshirib turiladi, 
bu esa ko‘rsatkichlarni haqiqatdagisi bilan to‘g‘ri, aniq va obyektiv bo‘lishini ta’minlaydi. Moliyaviy hisobot jara-
yonini xalqaro amaliyotda 4 ta bosqichga bo‘lish qabul qilingan.

Birinchi bosqichda barcha xo‘jalik jarayonlari yoppasiga hujjatlashtiriladi.
Ikkinchi bosqichda hisob ma’lumotlari buxgalteriya hisobi hisobvaraqlarida (sintetik va analitik) hisob regis-

trlarida guruhlangan holda aks ettiriladi.
Uchinchi bosqichda hisobot shakllari tashkil topadi.
To‘rtinchi bosqichda korxona faoliyati hisobot ma’lumotlari asosida tahlil qilinadi va faoliyatga baho beriladi. 

Ko‘rsatilgan 4 bosqich yagona tizim deb qaralishi lozim. Bu moliyaviy hisobotni xalqaro standartlari talabidir 
[6.2].

Moliyaviy hisobotning quyidagi 4 ta shakli mavjud bo‘lib ular quyidagilardan iborat:
1. Moliyaviy holat to‘g‘risidagi hisobot;
2. Umumalashgan daromad to‘g‘risidagi hisobot;
3. Pul oqimlari to‘g‘risidagi hisobot;
4. Xususiy kapital harakati to‘g‘risidagi hisobot.
Moliyaviy hisobotning xalqaro standartlariga asosan tuzilgan hisobotlar korxonaga o‘z pullarini kirituv-

chilar, hozirgi paytdagi va potensial investorlar, shuningdek, boshqa kreditorlarga hisobot beruvchi tashkilotga 
resurslarni taqdim etish to‘g‘risidagi qarorlarni qabul qilishda foydali va zaruriy bo‘ladigan moliyaviy axborotni 
taqdim etish uchun zarur.

Moliyaviy hisobotning xalqaro standartlari dolzarbligi yana quyidagilardan iborat:
• Investor manfaatlari yo‘lida tuzilgan bo‘ladi
• Investor uchun tushunarli bo‘ladi
• Eng yaxshi xalqaro amaliyotga mos bo‘ladi
• Ixtiyoriy kompaniyalarni taqqoslash mumkin bo‘ladi
• Standart (belgilangan) tartib asosida tekshiriladi.

Moliyaviy hisobot xo‘jalik faoliyati haqidagi asosiy ta’minot manbaidir. U, birinchidan, korxonaning o‘ziga 
kerakdir. Ikkinchidan, korxonada ishlamaydigan shaxslarga (hissadorlik ja’miyatlarida), ya’ni o‘z mablag‘ini 
ulush sifatida qo‘ygan hissadorlar va boshqa kreditorlarga kerak. Uchinchidan, hisobot davlatning soliq va 
boshqa organlariga kerak. 

Moliyaviy hisobot, avvalambor, korxona mulki tarkibini hamda korxona moliya natijalarini xarakterlaydi. 
Undan tashqari bu hisobotda boshqa korxonalar bilan bo‘ladigan hisob-kitoblar, moliya organlari va bank muas-
sasalari bilan bo‘ladigan hisob-kitoblar aks ettiriladi hamda boshqalarning ushbu korxonaga bo‘lgan ishonchni 
oshiradi. Bu, o‘z navbatida, korxona uchun ijobiy holat hisoblanadi va kelajakdagi ishlariga yordam beradi.

X U L O S A  V A  T A K L I F L A R
Bugungi kunga kelib buxgalteriya ishlarini tashkil qilishga qo‘yilgan eng asosiy talab bu – uning kam xara-

jatli va sodda bo‘lishidir.
Savdo korxonalarida buxgalteriya hisobini to‘g‘ri tashkil etish va hisob siyosatini xalqaro standartlarga 

muvofiq shakllantirish moliyaviy hisob-kitoblarning aniq va ishonchli bo‘lishini ta’minlaydi. Xalqaro standartlar 
bu jarayonni bir xilda va aniq amalga oshirilishini kafolatlaydi. 

Yana shuni qo‘shimcha sifatida taklif qilishim mumkinki, savdo korxonalarida buxgalteriya hisobini tashkil 
etish va hisob siyosatini shakllantirish xalqaro standartlar bo‘yicha amalga oshirilishi maqsadga muvofiq deb 
o‘ylayman. Bu nafaqat moliyaviy holatni to‘g‘ri aks ettirish, balki investorlar, moliyaviy institutlar va boshqa man-
faatdor tomonlar bilan ishonchli munosabatlarni o‘rnatish uchun ham zarurdir. Xalqaro standartlar bu jarayonda 
asosiy yo‘l-yo‘riqni ta’minlaydi.

